
ᐅᓐᑌᕆᐅ ᐅᔥᑭᐱᒪᑎᓴᒃ ᐊᓄᑭᐃᐧᐁ ᐧᐃᑐᑲᑫᐧᐃᓇᓐ

ᐅᐅᐧᐁ ᑕᔥ ᐅᓐᑌᕆᐅ ᐅᔥᑭᐱᒪᑎᓴᒃ ᐊᓄᑭᐃᐧᐁ ᐧᐃᑐᑲᑫᐧᐃᓇᓐ ᑭᐃᔑᐅᓇᑌ ᓂᑲᓐ ᒋᑭᑭᓄᐊᒪᑯᓯᒡ ᐱᓂᔥ ᐊᐸᓐ ᐊᓄᑭᐧᐃᓂᒃ ᒋᐊᓂᔑ ᐸᑭᑎᓂᒡ ᐃᒪ 
ᑲᐅᒋᐊᓄᑲᑌᒃ ᐊᔾ ᔅᑯᓪ ᐱᒥᐧᐃᒋᑫᐧᐃᓂᒃ. ᐊᐸᓀ ᑲᐱᑭᑭᓄᐊᒪᑯᓯᐧᐊᒡ 11 ᑲᔦ 12 ᑲᐊᐱᒋᑭᑫᓐᑕᓱᐧᐊᒡ ᑕᒥᓇᐧᐊᒃ ᑭᑭᓄᐊᒪᑯᐧᐃ ᐱᒋᓂᑭᑫᓐᑕᓱᐧᐃᓐ ᐃᐃᒪ 
ᑲᐃᔑ ᐸᑭᑎᓂᐧᑕ ᐊᓄᑭᐃᐧᐁ ᑭᑭᓄᐊᒪᑯᐧᐃᓂᒃ. ᑕᐅᓀᑕᒧᓇᑲᓂᐧᐃᐧᐊᒃ ᑕᔥ ᔐᒪᒃ ᒋᐊᓂᐅᑕᐱᓇᒧᐧᐊᒡ ᐊᓄᑭᐃᐧᐁ ᑭᑭᓄᐊᒪᑫᐧᐃᓂ ᒣᐧᑲᒡ ᐊᔾ ᔅᑯᓪ 
ᑲᐱᒥᑭᑭᓄᐊᒪᑯᓯᒡ, ᒋᐊᓄ ᑲᐧᑫ ᑭᔑᑐᐧᐊᒡ 12 ᐊᐱᒋᑭᑫᓐᑕᓱᐧᐃᓂ ᒋᐊᓂᒥᓂᐧᑕ ᑕᔥ ᑭᑭᓇᐧᐊᒋᐃᑯᐧᐃ ᒪᓯᓇᐃᑲᓀᓯᓂ ᑕᑯ ᑲᔦ ᐸᓐᑭ ᐁᑭᐅᒋ ᑭᔑᑐᐧᐊᒡ 
ᐊᓄᑭᐃᐧᐁ ᑭᑭᓄᐊᒪᑯᐧᐃᓂ.

ᐊᐧᐁᓀᓐ ᐅᐧᐁᓂ ᑫᑭᐅᑕᐱᓇᑭᐸᓐ?

ᑭᔥᐱᓐ ᐁᐱᒥ ᑭᑭᓄᐊᑯᓯᔭᓐ ᐊᔾ ᔅᑯᓪ ᐁᓂᒪᑕᓄᑲᑕᒪᓐ 11 ᐊᐱᒋᑭᑫᑕᓱᐧᐃᓐ ᑲᔦ 16 ᐁᑕᓱᐱᐳᓀᔭᓐ, ᒥᐅᒪ ᑕᔥ ᑫᑭᐊᓄᒋ ᒪᒋᑕᔭᐸᓐ ᐁᑯᓀᓐ ᑎᓄᐧᐃ 
ᐃᓇᓄᑭᐧᐃᓐ ᑲᒥᓴᐧᐁᓐᑕᒪᓐ ᒋᐊᓂᑲᔥᑭᑐᔭᓐ ᐅᐅᒪ ᐧᐃᑐᑲᑫᐧᐃᓂᒃ.

ᐊᓐᑎ ᑫᑭᐅᒋᑌᐱᓇᒪᐸᓐ ᐅᐅᐧᐁ ᐅᓐᑌᕆᐅ ᐅᔥᑭᐱᒪᑎᓴᒃ ᐊᓄᑭᐃᐧᐁ ᐧᐃᑐᑲᑫᐧᐃᓇᓐ?

ᑭᔥᐱᓐ ᑫᔭᐱ ᐧᐃᓇᓇᑐᑭᑫᑕᒪᓐ ᐅᐅᐧᐁ ᑎᓄᐧᐃ ᐧᐃᑐᑲᑫᐧᐃᓐ, ᐧᐁᑎ ᑕᔥ ᐃᔑᑲᐧᑫᐧᑌᓐ ᐊᔾ ᔅᑯᓪ ᐁᐧᑲ ᑕᔥ ᒋᑲᑲᓄᓇᒡ ᑲᐱᒥ ᑭᑭᓄᔥᑲᐧᐊᐨ ᑭᑭᓄᐊᒪᐧᐊᑲᓇᓐ, 
ᑫᒪ ᑲᔦ ᑲᐅᒋ ᐱᒥᐧᐃᒋᐃᐧᐁᒡ ᑲᐱᒥ ᑭᑭᓄᐊᒪᑫᒡ ᑫᒪ ᑲᔦ ᐅᓐᑌᕆᐅ ᐅᔥᑭᐱᒪᑎᓴᒃ ᐊᓄᑭᐃᐧᐁ ᐧᐃᑐᑲᑫᐧᐃᓇᓐ ᑲᐅᒋ ᓂᑲᓂᑲᓇᐧᐊᐸᑕᒃ ᑲᑕᔑ 
ᑭᑭᓄᐊᒪᑯᓯᔭᓐ.

